
მედიამონიტორინგი 29.09.2016
ტელევიზია  
29.09.2016
არხი: 	იმედი
გადაცემა:  ქრონიკა 11:00
გლობალური კონკურენტუნარიანობის ანგარიშის მიხედვით საქართველოს მონაცემები 7 პოზიციით გაუმჯობესდა. როგორც პრემიერმა მთავრობის დღევანდელ სხდომაზე აღნიშნა, 138 ქვეყანას შორის საქართველო 59-ე ადგილზეა. ასევე გაუმჯობესებულია ეკონომიკური, სოციალური, ჯანდაცვისა და პირველადი განათლების მაჩვენებლები. გიორგი კვირიკაშვილის თქმით, ეს წინსვლა მნიშვნელოვანია ქვეყნის საერთაშორისო საინვესტიციო იმიჯისა და მეწარმეებისთვის.
http://mediamonitoring.ge/mms/includes/video/video.php?id=3932522
--- 

28.09.2016
არხი: 	ჯიდიესი
გადაცემა:  20/30
საქართველოში პირველად ძვლის ტვინის ტრანსპლატაციის ოპერაცია იწყება. მაღალტექნოლოგიური ამბულატორიული კლინიკა და ძვლის ტვინის ტრანსპლატაციის ცენტრი დღეს პრემიერ-მინისტრმა ჯანდაცვის მინისტრთან ერთად გახსნა.
http://mediamonitoring.ge/mms/includes/video/video.php?id=3931693
იმედი - ქრონიკა 20:00- http://mediamonitoring.ge/mms/includes/video/video.php?id=3931776
ტელეკომპანია იბერია - ახალი ამბები 19:30- 
http://mediamonitoring.ge/mms/includes/video/video.php?id=3931654
კავკასია - დღეს 17:00- http://mediamonitoring.ge/mms/includes/video/video.php?id=3931271
იმედი - ქრონიკა 14:00- http://mediamonitoring.ge/mms/includes/video/video.php?id=3930629
რუსთავი 2 - კურიერი 12:00- http://mediamonitoring.ge/mms/includes/video/video.php?id=3930293
ტვ პირველი - დღის ამბები 13:00- 
http://mediamonitoring.ge/mms/includes/video/video.php?id=3930127
I არხი - მოამბე 12:00-http://mediamonitoring.ge/mms/includes/video/video.php?id=3930009
მაესტრო - კონტაქტი 12:00- http://mediamonitoring.ge/mms/includes/video/video.php?id=3929818
--- 

28.09.2016
არხი: 	რუსთავი 2
გადაცემა:   კურიერი 21:00
კიდევ ერთი გამაფრთხილებელი აქცია ხარაგაულის რაიონში. სოფელ ზვარეში სარკინიგზო მშენებლობაზე დასაქმებული მუშები რადიკალური ზომების მიღებით იმუქრებიან. გაფიცულები სამუშაო პირობების გაუმჯობესებას და უსაფრთხოების ზომების გამკაცრებას ბოლო ერთი თვეა ითხოვენ, თუმცა გუშინდელი მოლაპარაკებაც უშედეგოდ დასრულდა. კომპანია, რომელიც სამშენებლო სამუშაოებს ატარებს, მუშების მოთხოვნების დაკმაყოფილებაზე უარს ამბობს.
http://mediamonitoring.ge/mms/includes/video/video.php?id=3931773
იმედი - ქრონიკა 20:00- http://mediamonitoring.ge/mms/includes/video/video.php?id=3931772
I არხი - მოამბე 20:00- http://mediamonitoring.ge/mms/includes/video/video.php?id=3931748
ტელეკომპანია იბერია - ახალი ამბები 19:30-
http://mediamonitoring.ge/mms/includes/video/video.php?id=3931644
--- 

28.09.2016
არხი: 	პალიტრა ტვ
გადაცემა:   პალიტრა ნიუს 16:00
პირველი ოქტომბრიდან ესთეტიკური ცენტრებისა და სილამაზის სალონების რეგისტრაცია სავალდებულო ხდება. ცვლილება საზოგადოებრივი ჯანმრთელობის შესახებ კანონში შედის. ცვლილებების შესაბამისად, ინფექციების პრევენციის მიზნით ესთეტიკური და კოსმეტიკური ცენტრები პირველ ოქტომბრამდე ეკონომიკურ საქმიანობათა რეესტრში უნდა დარეგისტრირდნენ. ჯანდაცვის სამინისტრომ ტექნიკურ რეგლამენტზე მუშაობა გასულ წელს დაასრულა. მასში განისაზღვრა ის სანიტარულ-ჰიგიენური ნორმები, რომლებსაც ესთეტიკის ცენტრები და სილამაზის სალონები უნდა აკმაყოფილებდნენ. საჯარო რეესტრის მონაცემებით, ეკონომიკურ საქმიანობათა რეესტრში დღევანდელი მდგომარეობით რეგისტრირებულია 570 სალონური საქმიანობა. საქართველოს მასშტაბით სილამაზის სალონების ამ რიცხვზე ბევრად მაღალია. სანქციების ამოქმედებამდე კი სულ რაღაც 2 დღე დარჩა. პირველი ოქტომბრიდან ესთეტიკური ცენტრები და სილამაზის სალონები, რომლებიც არ გაივლიან სავალდებულო რეგისტრაციას 50-დან 1000 ლარამდე თანხით დაჯარიმდებიან.
http://mediamonitoring.ge/mms/includes/video/video.php?id=3931467
--- 

28.09.2016
არხი: 	რუსთავი 2
გადაცემა:  კურიერი 15:00
36 წლის ლაშა აკობიას სასწრაფოდ სჭირდება საზღვარგარეთ მკურნალობა. მას სიმსივნის მეოთხე სტადია დაუდგინეს.
http://mediamonitoring.ge/mms/includes/video/video.php?id=3931121
--- 

28.09.2016
არხი: 	იმედი
გადაცემა:  ქრონიკა 11:00
ჯანდაცვის მინისტრმა გურჯაანის რაიონის სოფელ ჩუმლაყში მოსახლეობას ქართული ოცნების მაჟორიტარი დეპუტატობის კანდიდატი წარუდგინა. დავით სერგეენკომ ადგილობრივებს დავით სონღულაშვილის მხარდაჭერისკენ მოუწოდა. ჯანდაცვის მინისტრმა სფეროში მიღწეულ წარმატებასა და სამომავლო გეგმებზეც ისაუბრა. მაჟორიტარობის კანდიდატმა სონღულაშვილმა კი ჩუმლაყელებს საარჩევნო პროგრამა გააცნო და პრობლემების მოგვარების პირობა მისცა. დავით სერგეენკო: "ჩვენ ვეცადეთ, რომ მოკლედ წარგვედგინა ჩვენი ხედვა, მოვისმინეთ მოსახლეობისგან კონკრეტული პრობლემები, რის გამოსწორებასაც, რა თქმა, უნდა ვესწრებით".
http://mediamonitoring.ge/mms/includes/video/video.php?id=3929701
--- 

28.09.2016
არხი: 	ტვ პირველი
გადაცემა:  საქმიანი დილა TV1
ოქტომბრიდან ძალაში შედის რეგულაცია, რომელიც ინფექციის პრევენციის მიზნით, სილამაზის სალონების და ესთეტიკური ცენტრების სავალდებულო რეგისტრაციას ეხება. რამდენად ინფორმირებულია დაწესებულების მფლობელთა ნაწილი და რამდენად დადებითად უყურებენ ამ რეგულაციებს სილამაზის სალონების წარმომადგენლები? 1-ელი ოქტომბრიდან ესთეტიკური ცენტრებისა და სილამაზის სალონის რეგისტრაცია სავალდებულო ხდება. ცვლილება საზოგადოებრივი ჯანმრთელობის შესახებ კანონში შედის, C ჰეპატიტის ელიმინაციის პროგრამის ფარგლებში, ინფექციების პრევენციისა და სანიტარული ნორმების დაცვის მიზნით.
http://mediamonitoring.ge/mms/includes/video/video.php?id=3929664
--- 

28.09.2016
არხი: 	რუსთავი 2
გადაცემა:   კურიერი 21:00
სოციალური პრობლემები, შეწყვეტილი დახმარება და დაზიანებული გზები, რომლის გამო საზღვრისპირა სოფლებში ხშირად სასწრაფო დახმარების მანქანაც ვერ მიდის. სოფელი ჭვრინისი მოსახლეობისგან ნელ-ნელა იცლება. საოკუპაციო საზღვართან მდებარე სოფელში არც სკოლაა და არც ამბულატორია, თუმცა ყველაზე მეტად ადგილობრივებს უგზოობა აწუხებთ. სოფელში, რომელიც პრობლემების გამო იცლება, გზა მხოლოდ დეპუტატის სახლამდეა მიყვანილი. ქარელის რაიონულ გამგეობაში აცხადებენ, რომ დეპუტატის ჭიშკრამდე ასფალტი ტენდერიდან მორჩენილი ფულით დაიგო. როდის მივა გზა სოფლის რიგითი მაცხოვრებლების ჭიშკრებამდე, უცნობია. გამგეობაში განმარტავენ, რომ წელს დამატებით გზების რეაბილიტაცია არ იგეგმება. ადგილობრივი მოსახლეობა პრობლემების მოგვარებას საარჩევნოდ ელოდებოდა, თუმცა ამ დრომდე მათ არავინ დახმარებია.
http://mediamonitoring.ge/mms/includes/video/video.php?id=3931767
--- 


ინტერნეტი
29.09.2016	
მედიასაშუალება: http://www.interpressnews.ge/ge/sazogadoeba/399486-sofel-zvaresthan-rkinigzis-gvirabis-samsheneblo-monakvethze-momushave-personali-aqcias-gamarthavs.html

სოფელ ზვარესთან, რკინიგზის გვირაბის სამშენებლო მონაკვეთზე მომუშავე პერსონალი აქციას გამართავს
საქართველოს პროფკავშირების გაერთიანების ორგანიზებით დღეს, ხარაგაულის რაიონის სოფელ ზვარესთან, რკინიგზის გვირაბის სამშენებლო მონაკვეთზე მომუშავე პერსონალი აქციას გამართავს.  როგორც ”ინტერპრესნიუსს” პროფკავშირებიდან აცნობეს, მომუშავე პერსონალი იმ ჩინურ კომპანიას უჩივის, რომელიც გზის ამ მონაკვეთზე სამშენებლო სამუშაოებს აწარმოებს. მუშების განცხადებით, მათ არაადამიანურ პირობებში უწევთ შრომა, ამასთან, ჩინური კომპანია მშენებლობის პროცესში გარემოს აბინძურებს.  ,,პროფკავშირებმა რამდენჯერმე სცადა მოლაპარაკება მუშებსა და ჩინური კომპანიის წარმომადგენლებს შორის, თუმცა უშედეგოდ. საბოლოოდ პროფკავშირების გაერთიანება იძულებული გახდა პროტესტის რადიკალური ფორმისთვის მიემართა და ჩინური კომპანიის წინააღმდეგ, არაადამიანური მოპყრობის და შრომის კოდექსის არაერთგზის დარღვევის გამო, სარჩელი პროკურატურაშიც შეეტანა”, - აცხადებენ პროფკავშირები.
--- 

29.09.2016	
მედიასაშუალება: http://topnews.mediamall.ge/?id=177907

გოჩა ენუქიძე და ზაზა სოფრომაძე ამბროლაურის რაიონის მოსახლეობას შეხვდნენ
„ქართული ოცნება- დემოკრატიული საქართველოს“ რაჭა-ლეჩხუმისა და სვანეთის მაჟორიტარობის კანდიდატი გოჩა ენუქიძე და სოციალური მომსახურების სააგენტოს დირექტორი ზაზა სოფრომაძე ამბროლაურის რაიონის მოსახლეობას შეხვდნენ. შეხვედრაზე მათ მიმდინარე პროცესებზე ისაუბრეს. ზაზა სოფრომაძემ მოსახლეობას სოციალური მომსახურების სააგენტოში არსებული პროგრამების შესახებ ინფორმაცია გააცნო. თავის მხრივ, მაჟორიტარობის კანდიდატმა მოსახლეობის მოთხოვნები მოისმინა და მათ საჭიროებებს გაეცნო. გოჩა ენუქიძემ რეგიონის განვითარების გეგმებზე ისაუბრა და ყველა სახელმწიფო უწყებებთან თანამშრომლობის სურვილი გამოთქვა. „ დიდი იმედი მაქვს, რომ ერთობლივი შრომა შედეგს გამოიღებს. ჩვენ ვაძლიერებთ ერთმანეთს, მოსახლეობა ნდობას უცხადებს ხელისუფლებას, ხელისუფლება კი მის ხელთ არსებულ ბერკეტს მიმართავს სწორად და მიზანმიმართულად. მჯერა, 8 ოქტომბერს რაჭაში რაჭველები, სვანეთში სვანები, მთელ საქართველოსთან ერთად გავაკეთებთ სწორ და მართებულ არჩევანს“,-აღნიშნა გოჩა ენუქიძემ.

საქართველოში ძვლის ტვინის ტრანსპლანტაციის ოპერაციები იწყება
საქართველოში პირველად, ძვლის ტვინის ტრანსპლანტაციის ოპერაციები იწყება, - მაღალტექნოლოგიური ამბულატორიული კლინიკა და ძვლის ტვინის ტრანსპლანტაციის ცენტრი, მაღალი სამედიცინო ტექნოლოგიების ცენტრის ბაზაზე, საქართველოს პრემიერ-მინისტრმა გიორგი კვირიკაშვილმა დღეს ჯანდაცვის მინისტრ დავით სერგეენკოსთან ერთად გახსნა. მაღალტექნოლოგიური ამბულატორიული კლინიკა ონკოჰემატოლოგიისა და ძვლის ტვინის ტრანსპლანტაციის ცენტრს, სისხლის ბანკს, სხივური თერაპიის ახალ და მაღალტექნოლოგიური დიაგნოსტიკის დეპარტამენტებს აერთიანებს. კლინიკის ბაზაზე ასევე ამოქმედდა პედიატრიული განყოფილება, ბავშვთა რეანიმაციითა და ბავშვთა ონკოჰემატოლოგიის სამსახურებით. მთავრობის მეთაურმა, კლინიკის ხელმძღვანელ, პროფესორ გოჩა ინგოროყვასთან ერთად, კლინიკა დაათვალიერა და მოისმინა ინფორმაცია იმ თანამედროვე აპარატურის შესაძლებლობების შესახებ, რომლითაც ცენტრი აღიჭურვა. „მაღალი სამედიცინო ტექნოლოგიების ცენტრში ვნახეთ თანამედროვე აპარატურა, რომელიც ბოლო სიტყვაა ამ მიმართულებით. საყოველთაო ჯანდაცვის პროგრამის შედეგად, სტაბილური დაფინანსებიდან გამომდინარე, შესაძლებელი გახდა ასეთი დონის აპარატურის შეძენა. ისრაელთან ერთად, მიმდინარეობს ექიმთა გადამზადების ერთობლივი პროგრამები და ერთობლივად ტარდება ისეთი ოპერაციები, რომლებსაც ადრე საქართველოში არ ატარებდნენ. მაგალითად შეგვიძლია ვთქვათ, რომ საქართველოში პირველად, ძვლის ტვინის ტრანსპლანტაციის ოპერაცია იწყება. ყველა შესაბამისი პირობა ამ კლინიკაში შექმნილია, რაც ძალიან მისასალმებელია, რადგან ჩვენ ხშირად გვიწევდა პაციენტების უცხოეთში გაგზავნა. ამ შემთხვევაში, ჩვენ აღარ მოგვიწევს გაგზავნა და ოპერაციები შესრულდება ქართველი მედიკოსების მიერ, მაღალი სამედიცინო ტექნოლოგიების ცენტრში, რაც მისასალმებელია", - განაცხადა პრემიერ-მინისტრმა. მთავრობის მეთაური იმედოვნებს, რომ ეს ტენდენცია ქართულ მედიცინაში გაგრძელდება და, თანდათან, მეტი სახეობის დაავადების საქართველოში განკურნება იქნება შესაძლებელი. პრემიერ-მინისტრი და ჯანდაცვის მინისტრი კლინიკის პროფესორებსა და სამედიცინო პერსონალს შეხვდნენ და მათ ახალი ცენტრის გახსნა მიულოცეს. „მოხარული ვარ, რომ კვალიფიკაციის მიმართულებითაც გაწეულია დიდი ძალისხმევა და ეს ყველაფერი, სერიოზულ შედეგს მოგვცემს. საყოველთაო ჯანდაცვის პროგრამა ნამდვილად დიდი ნაბიჯი იყო და თავიდან აზრთა სხვადასხვაობა არსებობდა, თუმცა, დავით სერგეენკომ, თანმიმდევრული ნაბიჯებით, ძალიან კარგი შედეგი მოიტანა. მომავალში, ალბათ ბევრი რამ დასახვეწი იქნება და ჩვენ ერთად განვაგრძობთ ამ პროგრამის გაუმჯობესებას. ძალიან მიხარია, რომ საქართველოში ასეთი თანამედროვე სამედიცინო ტექნოლოგიების ცენტრი გაიხსნა", - განაცხადა პრემიერმა მედიკოსებთან შეხვედრისას. მაღალი სამედიცინო ტექნოლოგიების ცენტრის საუნივერსიტეტო კლინიკაში, ახალი სამსახურების გახსნის შედეგად, დამატებით 110 ადამიანი დასაქმდა.

გადახედავს თუ არა მთავრობა მშობიარობის დაფინანსების სისტემას?
2015 წელს მშობიარობების საერთო რაოდენობაში საკეისრო კვეთების წილმა 41,4% შეადგინა, რაც წინა წლის მაჩვენებელს 2.5%-ით აღემატება, ხოლო 2007 წელთან შედარებით 19.2%-ითაა გაზრდილი. საერთაშორისო ფონდ “კურაციოს” ექსპერტების შეფასებით, ეს საყოველთაო ჯანდაცვის პროგრამის დიზაინის დახვეწის და დაფინანსების ხარჯთ-ეფექტური მექანიზმების დანერგვის საჭიროების ერთ-ერთი კარგი მაგალითია. საყოველთაო ჯანდაცვის პროგრამის მიხედვით, ფიზიოლოგიური მშობიარობის ვაუჩერს სახელმწიფო 500 ლარით აფინანსებს, ხოლო საკეისრო კვეთისთვის 800 ლარი აქვს გამოყოფილი. იმ შემთხვევაში, თუ საკეისრო კვეთების მაჩვენებლის ზრდის ტენდენცია შენარჩუნდება, სახელმწიფოს მშობიარობისთვის გამოყოფილი დაფინანსების გაზრდა მოუწევს. ამას ისიც ემატება, რომ ქვეყანაში, ზოგადად, ქირურგიული ოპერაციების რაოდენობრივი მაჩვენებელიც იზრდება. კერძოდ, გეგმური ქირურგიული ოპერაციების მოხმარების მაჩვენებელი 2015 წელს 2012-თან შედარებით 49%-ით არის მომატებული. ხოლო რაც შეეხება გადაუდებელ ოპერაციებს, ეს მაჩვენებელი 2014-15 წლებში სტაბილურობით ხასიათდება, თუმცა 2012-თან შედარებით ბოლო ორ წელიწადში ჩანს, რომ გადაუდებელი ოპერაციების უტილიზაცია 3-ჯერ არის მომატებული. 2016 წლის 30 ივნისის მდგომარეობით, საყოველთაო ჯანდაცვის ბიუჯეტით დახარჯულია 331.8 მლნ ლარი, რაც 8%-ით აჭარბებს წლის დასაწყისში დაგეგმილი ბიუჯეტის მოცულობას. თუმცა საყოველთაო ჯანდაცვის ბიუჯეტი წლის ბოლოსთვის ან მომავალ წელს კიდევ უფრო გაიზრდება, თუკი ოპერაციების მზარდ მაჩვენებელს დავეყრდნობით. მათ შორის, სამაგლითოა საკეისრო კვეთების მაჩვენებლები. რატომ იზრდება საკეისრო კვეთის რაოდენობა ყოველწლიურად საქართველოში? – ამის ერთ-ერთ მიზეზად სპეციალისტები განიხილავენ ექიმებისა და კლინიკების დაინტერესებას, რომ უფრო მეტი ანაზღაურება მიიღონ სახელმწიფოსგან, ვინაიდან საკეისრო კვეთის დაფინანსება თითოეულ პაციენტთან მიმართებაში 300 ლარით აღემატება ფიზიოლოგიური მშობიარობის დაფინანსებას. ჯანდაცვის სამინისტროში განმარტავენ, რომ თითოეული მშობიარის ხარჯების დაფინანსებისთვის დეტალურად ამოწმებენ სამშობიაროდან გაცემულ ფორმა #100-ს, სადაც კონკრეტულად უნდა იყოს გაწერილი პაციენტის სამედიცინო ისტორია და დასტურდებოდეს, რომ მშობიარეს ჯანმრთელობის პრობლემები რეალურად აქვს და ამის გამო უკეთდება საკეისრო კვეთა. ჯანდაცვის სამინისტროში აცხადებენ, რომ შესული განაცხადი მკაცრ შემოწმებას 4 სხვადასხვა საფეხურზე გადის.  იმ შემთხვევაში კი, თუ მშობიარე, დამატებითი საჭიროების გარეშე, თავისი სურვილით მოითხოვს საკეისროს, ასეთ დროს მშობიარობას სახელმწიფო დააფინანსებს, როგორც ფიზიოლოგიურს, და მშობიარე თავად გადაიხდის დარჩენილ თანხას – 300 ლარს. მედიცინის დოქტორი, ჩაჩავას კლინიკის სამეანო განყოფილების ხელმძღვანელი ზურაბ დარახველიძე საკეისრო კვეთების რაოდების ზრდის სხვა მიზეზებზეც საუბრობს. მათ შორის არის ერთხელ უკვე გაკეთებული საკეისრო კვეთა, უარყოფითი სამედიცინო დასკვნა ჯანმრთელობის მდგომარეობის შესახებ და ექიმების არაპროფესიონალიზმი. დარახველიძე აღნიშნავს, რომ ძველი პრაქტიკის თანახმად, განმეორებულ შემთხვევაში ჩატარებული საკეისრო კვეთების რაოდენობა 15%-ს არ აჭარბებდა, ახლა კი ეს მაჩვენებელი 30%-მდე გაიზარდა. “თუმცა უნდა აღინიშნოს ისიც, რომ თუ განმეორებით შემთხვევაში საკეისრო კვეთას არ ვატარებდით, დიდი იყო შანსი, რომ ნაყოფი რაიმე სახის ტრავმას იღებდა. დროთა განმავლობაში ეს მიდგომა შეიცვალა. ახლა ქალს, რომელსაც ერთხელ უკვე აქვს გაკეთებული, შემდეგ შემთხვევაშიც იგეგმება საკეისრო კვეთა,” – ამბობს ზურაბ დარახველიძე. გაიზარდა სამედიცინო ჩვენებების რაოდენობაც. დარახველიძის თქმით, ყოველი მეორე პაციენტი სამეანო განყოფილებაში მიდის სამედიცინო დასკვნით, რომ მას თვალის, ხერხემლის ან სხვა სახის პათოლოგიები აქვს და, შესაბამისად, ფიზიოლოგიური მშობიარობა მისი ჯანმრთლობისათვის საზიანოა, ამიტომ ორსული ყოველთვის არჩევს, გაიკეთოს საკეისრო კვეთა. თუმცა ზურაბ დარახველიძე ყველაზე მნიშვნელოვან ფაქტორად მაინც პაციენტის პირად გადაწყვეტილებას მიიჩნევს. ორსულს აქვს უფლება, თავად აირჩიოს მშობიარობის გზა შესაბამისი სამედიცინო დასკვნისა და საფრთხეების არარსებობის მიუხედავად. “გაჩნდა ფეხმძიმეთა ნაწილი, ვისაც, დავარქვათ ასე – “მშობიარობის შიშები” აქვს და მიუხედავად იმისა, რომ არსებობს გაუტკივარების უნიკალური მეთოდი, მაინც ირჩევს საკეისრო კვეთას. ჩვენ არ გვაქვს უფლება, რომ მას არ მივცეთ არჩევანის უფლება. ჩვენ მხოლოდ შეგვიძლია ვურჩიოთ როგორ მოიქცეს.” სამედიცინო ტერმინოლოგიით, ბუნებრივი გზით მშობიარობა ფიზიოლოგიური მშობიარობაა, ხოლო საკეისრო კვეთა პათოლოგიად მიიჩნევა. თუ რაიმე სხვა ფაქტორი არ ართულებს ბუნებრივ მშობიარობას, ფიზიოლოგიურად ბავშვის გაჩენას სამედიცინო სფეროში უპირატესობას ანიჭებენ. მსოფლიო ჯანდაცვის ორგანიზაცია დღემდე რეკომენდირებულ ნორმად მთლიანი ჯამის 10-15%-ს ასახელებს. “დღეს უკვე არსებობს ისეთი საშუალებები, ბავშვი რომ დაიბადება- იქნება ეს ფილტვების გახსნა თუ სხვა გართულებები – ყველაფრის ნორმაში მოყვანაა შესაძლებელი. გადაჭრით თქმა ძნელია, მაგრამ არსებული პრაქტიკა უჩვენებს, რომ ბავშვისთვისაც და დედისთვისაც უკეთესია, თუ ფიზიოლოგიურად დაიბადება ნაყოფი,” – ამბობს ზურაბ დარახველიძე. საკეისრო კვეთის გაკეთებისაკენ, მისი თქმით, თავად ექიმებიც ახალისებენ პაციენტებს, რათა თავიანთი არაპროფესიონალიზმი დაფარონ: “სამეანო სივრცეში გაცილებით მეტია ის ადამიანი, რომლისთვისაც ეს ოპერაცია უფრო ადვილი ჩასატარებელია, ვიდრე ფიზიოლოგიური მშობიარობის პროცესის მართვა გართულებების შემთხვევაში. ხშირად ეს სწორედ მწირი ცოდნის, ნაკლები გამოცდილებისა და არაპროფესიონალიზმის დაფარვის შესაძლებლობა ხდება.” ჯერ უცნობია, როგორ გამოეხმაურება ჯანდაცვის სამინისტრო ფონდ “კურაციოს” ექსპერტების რეკომენდაციას, რომ გასაახლებელია საყოველთაო ჯანდაცვის პროგრამის დაფინანსების სისტემა, თუნდაც მშობიარობის დაფინანსების მაგალითზე. ჯანდაცვის სამინისტრო “ნეტგაზეთს” ამ კითხვაზე პასუხს მოგვიანებით მოაწვდის. ჯანდაცვის სპეციალისტმა, “ქართული ოცნების” საარჩევნო სიის მე-6 ნომერმა აკაკი ზოიძემ “ბიზნესკურიერთან” საუბარში განაცხადა, რომ საყოველთაო ჯანდაცვის პროგრამაზე ხელმისაწვდომობამ მოთხოვნის ზრდაც განაპირობა და ამ დრომდე ძნელი განსასაზღვრი იყო, ზუსტად რა რადენობის ბიუჯეტი დასჭირდებოდა პროგრამას. არსებული გამოცდილება კი, მისი თქმით, სამომავლოდ იძლევა კონკრეტული ბიუჯეტის გაწერის შესაძლებლობას და, შესაბამისად, ხარჯებიც უკეთ გადანაწილდება.

ვიტალი გიორგაძე - ზვარეში არსებული მძიმე მდგომარეობის გამო, იძულებულები ვართ,რადიკალურ ზომებს მივმართოთ
სოფელ ზვარეში ძალიან მძიმე მდგომარეობაა, ჩვენ იძულებულები ვართ, მივმართოთ რადიკალურ ზომებს, - ამის შესახებ რკინიგზელთა ახალი პროფკავშირების თავმჯდომარე ვიტალი გიორგაძემ ჟურნალისტებს განუცხადა. მან სოფელ ზვარეში გაფიცულ მუშებსა და ჩინურ კომპანიას შორის მოლაპარაკების უშედეგოდ დასრულებაზე ისაუბრა.  როგორც ვიტალი გიორგაძემ განაცხადა, სახელმწიფო ჩართულია მოლაპარაკებების პროცესში, მაგრამ გუშინ ღამით მოლაპარაკებები უშედეგოდ დასრულდა.  ”გუშინ გვიან ღამით დასრულდა მოლაპარაკება კომპანია ”ჩინეთის რკინიგზის 23-ე ბიუროსა” და ზვარეში დასაქმებულ ადამიანებს შორის. მოლაპარაკება ამჯერადაც შედეგი ვერ გამოიღო, ჩინური კომპანია არ ღალატობს თავის ტრადიციას და როგორც მთელი ამ დროის განმავლობაში, თითქმის შეთანხმებული დოკუმენტის ხელმოწერაზე უარს ამბობენ და თავიდან იწყებენ სადაო საკითხების განხილვას. ასე ხდება დაახლოებით თვენახევარია”, - განაცხადა ვიტალი გიორგაძემ. მისივე თქმით, ზვარეში არის სერიოზული დარღვევები ადამიანების უფლებებისა და შრომითი სამართლის კუთხით.  ”ზვარეში 10 დღეა გაფიცვა მიმდინარეობს. სახელმწიფო ჩართულია მოლაპარაკების პროცესში. ჩვენ მაქსიმალურად შევეცადეთ, რომ აღნიშნული პროტესტი ცივილიზებული ფორმით, სახელმწიფოს ჩართულობით, მოგვეგვარებინა. სამწუხაროდ, სახელმწიფო მექანიზმი და პროფკავშირული რესურსები არ არის საკმარისი, რომ აღნიშნული საკითხი გადაწყდეს ნორმალურ პირობებში. დღეს ზვარეში ძალიან მძიმე მდგომარეობაა, ჩვენ იძულებულები ვართ, მივმართოთ რადიკალურ ზომებს”, - განაცხადა ვიტალი გიორგაძემ.  როგორც მან აღნიშნა, ამ საკითხთან დაკავშირებით მიმართეს შსს-ს, პროკურატურას და ჯანდაცვის სამინისტროს, თუმცა ამ ყველაფერს შედეგი არ ჰქონია. მისივე თქმით, აუცილებელია რეალური შრომის ინსპექციის არსებობა. ”ვეკითხები სახელმწიფოს, ბიზნესმენებს რა უნდა გავაკეთოთ ასეთ შემთხვევაში, როდესაც ყველა რესურსი ამოწურულია. როდესაც კომპანია არ ემორჩილება საქართველოს კანონმდებლობას, მაშინ უნდა იყოს რეალური შრომის ინპექცია, რომელსაც ექნება რეალური ძალა, ექნება სანქციები, რომელიც განახორციელებს მსგავს კომპანიებზე ზეწოლას და აიძულებს დაემორჩილონ კანონს. ჩვენ იძულებულები ვართ გავზარდოთ ეს სოციალური პროტესტი”, - განაცხადა გიორგაძემ.  მისივე თქმით, პროტესტი უფრო მწვავე სახეს მიიღებს.  ხარაგულის მუნიციპალიტეტის სოფელ ზვარეში საქართველოს რკინიგზის დაკვეთით ჩინური კომპანია „ჩინური რკინიგზის 23-ე ბიურო“ წყვილლიანდაგიანი სარკინიგზო ლიანდაგისა და გვირაბის მშენებლობას აწარმოებს. აღნიშნულ მონაკვეთზე დასაქმებულები უკვე მე-10 დღეა გაფიცულები არიან. ისინი შრომითი პირობების გაუმჯობესებასა და უსაფრთხოების წესების დაცვას ითხოვენ.

სოფელ ზვარეში, რკინიგზის ლიანდაგის მშენებლობაზე დასაქმებული პირები, რომლებიც 10 დღეა გაფიცულები არიან, ჩინურ კომპანიას სამუშაოების გაგრძელების საშუალებას არ აძლევენ
ხარაგაულის მუნიციპალიტეტ სოფელ ზვარეში რკინიგზის ლიანდაგისა და გვირაბის მშენებლობაზე დასაქმებული 80-მდე ადამიანი მეათე დღეა გაფიცვას აგრძელებს. დღეს მათ საწარმოს შესასვლელი გადაკეტეს და ჩინური კომპანიის წარმომადგენლებს, რომლებიც ადგილზე სამუშაოებს აწარმოებენ, საქმიანობის გაგრძელების შესაძლებლობა არ მისცეს. როგორც რკინიგზის ახალი პროფკავშირების წარმომადგენელი ილია ლეჟავა ჟურნალისტებთან საუბრისას აცხადებს, ერთი თვის განმავლობაში ჩინურ კომპანიასთან მოლაპარაკებები მიმდინარეობდა, თუმცა უშედეგოდ დასრულდა. ლეჟავას თქმით, კომპანიაში დასაქმებულმა ქართველებმა რადიკალური ზომები მიიღეს და საწარმოს შესასვლელის პიკეტირება მოახდინეს. „კოლექტიური შრომითი დავა რკინიგზელთა ახალ პროფკავშირსა და ჩინურ კომპანიას შორის ერთი თვეა დაწყებულია. ამ მოლაპარაკებაში ჩართულია შრომის, ჯანმრთელობისა და სოციალური დაცვის სამინისტრო, თუმცა ყველა შეხვედრა ჩინურ კომპანიასთან უშედეგოდ დასრულდა. ზვარეს მონაკვეთზე 80-მდე ქართველია დასაქმებული და ყველა მათგანი გაფიცულია. 9 დღის განმავლობაში ჩინური კომპანია წელავდა მოლაპარაკების დროს. ჩვენთვის გახდა ცნობილი, რომ გაფიცული ქართველები ჩაანაცვლეს ჩინელებით და კომპანიამ შესაბამისად გააგრძელა მუშაობა. ამიტომ მივიღეთ გადაწყვეტილება და პიკეტირება გავაკეთეთ ტერიტორიაზე შესასვლელის. ადგილზე იმყოფებოდა პოლიცია და ისინი ახლა ჩინელებთან აწარმოებენ მოლაპარაკებას,“ - განაცხადა ილია ლეჟავამ. ხარაგულის მუნიცილაიტეტის სოფელ ზვარეში საქართველოს რკინიგზის დაკვეთით ჩინური კომპანია „ჩინური რკინიგზის 23 ბიურო“ წყვილლიანდაგიანი სარკინიგზო ლიანდაგისა და გვირაბის მშენებლობას აწარმოებს. აღნიშნულ მონაკვეთზე დასაქმებული ქართველები უკვე მეათე დღეა გაფიცულები არიან. ისინი შრომითი პირობების გაუმჯობესებასა და უსაფრთხოების წესების დაცვას ითხოვენ.
ნიუპოსტ.ჯი- http://www.newposts.ge/?l=G&id=120587-%E1%83%AE%E1%83%90%E1%83%A0%E1%83%90%E1%83%92%E1%83%90%E1%83%A3%E1%83%9A%E1%83%98,%20%E1%83%92%E1%83%90%E1%83%A4%E1%83%98%E1%83%AA%E1%83%A3%E1%83%9A%E1%83%94%E1%83%91%E1%83%98
ნეტგაზეთი.ჯი- http://netgazeti.ge/news/143852/

დავით სერგეენკომ და გელა სამხარაულმა ახმეტაში შეხვედრა გამართეს
„ქართული ოცნება- დემოკრატიული საქართველოს“ ახმეტის მაჟორიტარი დეპუტატობის კანდიდატი გელა სამხარაული და საქართველოს ჯანმრთელობისა და სოციალური დაცვის მინისტრი დავით სერგეენკო ახმეტის მოსახლეობას შეხვდნენ. დავით სერგეენკომ ჯანდაცვისა და სოციალური პროგრამების პრიორიტეტებზე ისაუბრა და ხაზი გაუსვა მაჟორიტარი დეპუტატის როლს ცენტრალურ ხელისუფლებასა და ადგილობრივი თვითმმართველობას შორის ურთიერთობაში. „იმედი მაქვს, რომ გელა სამხარაული 8 ოქტომბერს თქვენი რჩეული გახდება და ახმეტისა და თელავის მუნიციპალიტეტს, მისი სახით, საქართველოს პარლამენტში ღირსეული წარმომადგენელი ეყოლება. გელა სამხარაულს შესწევს ძალა, ბევრი სასიკეთო საქმე გააკეთოს“, - განაცხადა დავით სერგეენკომ. საკუთარ საარჩევნო პროგრამასა და მუნიციპალიტეტის განვითარების გეგმებზე ისაუბრა დეპუტატობოს კანდიდატმაც. გელა სამხარაულმა ისაუბრა ქვეყანაში მშვიდ საარჩევნო გარემოზეც. „ჩვენ გვახსოვს ოთხი წლის წინ მუდმივი მუქარის, ზეწოლის ფონზე ჩატარებული არჩევნები. დღეს კი, ნებისმიერ პოლიტიკურ გაერთიანებას შეუძლია, თავისუფლად გამართოს წინასაარჩევნო კამპანია“-განაცხადა გელა სამხარაულმა.
აიპრეს.ჯი- http://www.ipress.ge/new/46325-davit-sergeenkom-da-gela-samkharaulma-akhmetashi-shekhvedra-gamartes
ინფო9- http://www.info9.ge/politika/156484-nsergeenko-gela-samkharauls-shestsevs-dzala-bevri-sasiketho-saqme-gaakethos.html?lang=ka-GE
მედიანიუს.ჯი- http://medianews.ge/ge/davitsergeenkomdagelasamkharaulmaakhmetashishekhvedragamartes/14446

სერგეენკო: თუ ჩანაწერების ავთენტურობა დადგინდა, დავრწმუნდებით, რომ დაძაბულობა ხელოვნურად იქმნება
ჩანაწერების ავთენტურობის დადგენის შემთხვევაში, კიდევ ერთხელ დავრწმუნდებით, რომ დაძაბულობა ხელოვნურად იქმნება , - ამის შესახებ ჯანდაცვის მინისტრმა დავით სერგეენკომ გუშინ ფარული აუდიო ჩანაწერების გავრცელებასთან დაკავშირებით განაცხადა. როგორც მინისტრმა აღნიშნა, არეულობის რეალური საფუძველი არ არსებობს. „დემოკრატიულ საქართველოში არასოდეს არ იქნება ერთი და იგივე პოლიტიკური სიმპათიები. არჩევნები იმისთვის არის, რომ მოსახლეობამ მისცეს ხმა იმ პარტიას, რომელსაც მისთვის მისაღებად მიიჩნევს. მე ვფიქრობ, რომ განსხვავებული პოლიტიკური შეხედულების საქართველოს მოქალაქეებს შორის დაპირისპირების საშიშროება არ არსებობს. თუკი დადგინდება ავრცელებული ჩანაწერების ავთენტურობა, ეს კიდევ ერთხელ დაგვარწუმებს, რომ არის სისტემური მცდელობები, დაძაბულობის ხელოვნურად შესაქმნელად. არეულობის რეალური საფუძველი არ არსებობს. დარწუმებული ვარ, რომ სამართალდამცელები ყველაფერს გააკეთებენ, რათა მოხდეს პრევენცია“, - განაცხადა დავით სერგეენკომ. შეგახსენებთ, რომ სოციალურ ქსელ Youtube-ში მორიგი სატელეფონო საუბრის ჩანაწერი გავრცელდა. ჩანაწერში სავარაუდოდ, საქართველოს ყოფილი პრეზიდენტის, მიხეილ სააკაშვილისა და „ნაციონალური მოძრაობის“ ლიდერების სატელეფონო საუბარია ასახული, რომლებიც რევოლუციურ სცენარზე საუბრობენ. ჩანაწერის ავთენტურობა ჯერ-ჯერობით დადასტურებული არ არის. ცნობისთვის, სახელმწიფო უსაფრთხოების სამსახურმა „ნაციონალური მოძრაობის“ წევრები, რომლებიც გავრცელებულ აუდიოჩანაწერში ფიგურირებენ დაკითხვაზე დაიბარა.

17 წლის ბიჭს დახმარება ესაჭიროება
17 წლის რეზიკო ურუშაძეს სასწრაფოდ ესაჭიროება ოპერაციის გაკეთება საზღვარგარეთ. ახალგაზრდა მამაკაცს წელიწად-ნახევრის წინ, მარჯვენა საფეთქლის წილის ინტრაცერებრული სიმსივნე დაუდგინდა. მას ოპერაცია საქართველოში გაუკეთდა, მაგრამ ამჟამად, მდგომარეობის გამწვავების გამო, ოპერაციის სასწრაფოდ განმეორება გახდა აუცილებელი, რისთვისაც 32 000 აშშ დოლარია საჭირო.

დავით სონღულაშვილი - სოციალური დახმარების გაცემის სისტემა უახლოეს მომავალში დაიხვეწება
27 სექტემბერს გურჯაანის მუნიციპალიტეტს საქართველოს შრომის, ჯანმრთელობისა და სოციალური დაცვის მინისტრი დავით სერგეენკო ესტუმრა. მან პარტია „ქართული ოცნება - დემოკრატიული საქართველოს“ გურჯაანის ოლქის მაჟორიტარი დეპუტატობის კანდიდატთან დავით სონღულაშვილთან ერთად რამდენიმე შეხვედრა გამართა. მინისტრმა სოფელ ჩუმლაყის და გურჯაანის მოსახლეობასთან და მუნიციპალიტეტის მედიკოსებთან გამართა შეხვედრები. პირველი შეხვედრა სოფელ ჩუმლაყში, ადმინისტრაციული შენობის მიმდებარე ტერიტორიაზე გაიმართა. დავით სერგეენკომ ადგილობრივებს ის ძირითადი პროექტები გააცნო, რასაც ჯანდაცვის სამინისტრო ბოლო 4 წელია ახორციელებს და რაც მომავალ წლებშიც გაგრძელდება. მინისტრმა ძირითადი აქცენტი სოციალური დახმარების სისტემის გაუმჯობესებასა და ცე ჰეპატიტის ელიმინაციის პროექტზე გააკეთა. მისი თქმით, ცე ჰეპატიტის პროექტი უნიკალურია თავისი არსით, ვინაიდან საქართველო ერთადერთი ქვეყანაა, რომელიც ამ დაავადების მკურნალობას სახელმწიფო სრულიად აფინანსებს. სოციალური დახმარების გაცემის საკითხი ხელახლა შესასწავლია, რადგან სისტემის მუშაობისას სერიოზული ხარვეზები იკვეთება. „შეხვედრებზე საყოველთაო ჯანდაცვის სისტემის განვითარებაზე და მოდერნიზაციაზე ვისაუბრეთ, ვისაუბრეთ პრობლემებზეც. ძირითადად, სოციალური დახმარების გაცემის სისტემის ხარვეზებზე. დავით სერგეენკოს დაპირებაა, რომ სოციალური დახმარების გაცემის სისტემა მაქსიმალურად დაიხვეწება და ცდომილებები მინიმუმამდე შემცირდება,“ - განაცხადა დავით სონღულაშვილმა. რიგით მეორე შეხვედრა ჯანდაცვის მინისტრმა გურჯაანის მაჟორიტარობის კანდიდატთან ერთად, მუნიციპალიტეტის სამედიცინო საზოგადოებასთან გამართა. დისკუსია სოფლებში მდებარე ამბულატორიების სტატუსების განსაზღვრას, კომუნალური გადასახადების გადახდის პირობებს, უწყვეტი სამედიცინო განათლების, სოფლის ამბულატორიების ინვენტარით აღჭურვასა და სოფლის ექიმის ინსტიტუტის გაძლიერებას შეეხო. დღის ბოლოს დავით სერგენკომ და დავით სონღულაშვილმა, ქალაქის ცენტრში მდებარე სკვერ „ბებოს ბაღში“ შეკრებილ მოსახლეობასთან გამართეს შეხვედრები. მინისტრმა გურჯაანელებს სიტყვით მიმართა და ჯანდაცვის სამინისტროს სამომავლო გეგმებზე ესაუბრა. მან აგრეთვე მოსახლეობის ყველა კითხვას უპასუხა და დავით სონღულაშვილის მხარდაჭერისკენ მოუწოდა. „გურჯაანს პარლამენტში სჭირდება ისეთი გამოცდილი პიროვნება, როგორიც დავით სონღულაშვილია. ვინც საქმეს გააკეთებს, ვინც მეტად იზრუნებს გურჯაანელებზე და ვისთანაც თანამშრომლობა კონსტრუქციულად წარიმართება. დავით სონღულაშვილი კი სწორედ ასეთ  ადამიანად მიმაჩნია“ - აღნიშნა სერგეენკომ.
აიპრეს.ჯი- http://www.ipress.ge/new/46274-davit-songhulashvili-socialuri-dakhmarebis-gacemis-sistema-uakhloes-momavalshi-daikhvetseba

28.09.2016	
მედიასაშუალება: http://pia.ge/show_news.php?id=78576&lang=geo

"ნებისმიერ პოლიტიკურ გაერთიანებას შეუძლია, თავისუფლად გამართოს წინასაარჩევნო კამპანია"
დავით სერგეენკომ და "ქართული ოცნება- დემოკრატიული საქართველოს" ახმეტის მაჟორიტარი დეპუტატობის კანდიდატმა გელა სამხარაულმა ახმეტაში შეხვედრა გამართეს. დავით სერგეენკომ ჯანდაცვისა და სოციალური პროგრამების პრიორიტეტებზე ისაუბრა და ხაზი გაუსვა მაჟორიტარი დეპუტატის როლს ცენტრალურ ხელისუფლებასა და ადგილობრივი თვითმმართველობას შორის ურთიერთობაში. "იმედი მაქვს, რომ გელა სამხარაული 8 ოქტომბერს თქვენი რჩეული გახდება და ახმეტისა და თელავის მუნიციპალიტეტს, მისი სახით, საქართველოს პარლამენტში ღირსეული წარმომადგენელი ეყოლება. გელა სამხარაულს შესწევს ძალა, ბევრი სასიკეთო საქმე გააკეთოს" , - განაცხადა დავით სერგეენკომ. საკუთარ საარჩევნო პროგრამასა და მუნიციპალიტეტის განვითარების გეგმებზე ისაუბრა დეპუტატობოს კანდიდატმაც. გელა სამხარაულმა ისაუბრა ქვეყანაში მშვიდ საარჩევნო გარემოზეც. "ჩვენ გვახსოვს ოთხი წლის წინ მუდმივი მუქარის, ზეწოლის ფონზე ჩატარებული არჩევნები. დღეს კი, ნებისმიერ პოლიტიკურ გაერთიანებას შეუძლია, თავისუფლად გამართოს წინასაარჩევნო კამპანია" , -განაცხადა გელა სამხარაულმა
---  


ბეჭდვითი მედია
_____________________________________________________________________________ 
29.09.2016	
მედიასაშუალება: საქართველოს რესპუბლიკა

საქართველოში პირველად, ძვლის ტვინის ტრანსპლანტაციის ოპერაციები იწყება
საქართველოში პირველად, ძვლის ტვინის ტრანსპლანტაციის ოპერაციები იწყება, - მაღალტექნოლოგიური ამბულატორიული კლინიკა და ძვლის ტვინის ტრანსპლანტაციის ცენტრი, მაღალი სამედიცინო ტექნოლოგიების ცენტრის ბაზაზე, საქართველოს პრემიერ-მინისტრმა გიორგი კვირიკაშვილმა დღეს ჯანდაცვის მინისტრ დავით სერგეენკოსთან ერთად გახსნა. მაღალტექნოლოგიური ამბულატორიული კლინიკა ონკოჰემატოლოგიისა და ძვლის ტვინის ტრანსპლანტაციის ცენტრს, სისხლის ბანკს, სხივური თერაპიის ახალ და მაღალტექნოლოგიური დიაგნოსტიკის დეპარტამენტებს აერთიანებს. კლინიკის ბაზაზე ასევე ამოქმედდა პედიატრიული განყოფილება, ბავშვთა რეანიმაციითა და ბავშვთა ონკოჰემატოლოგიის სამსახურებით. მთავრობის მეთაურმა, კლინიკის ხელმძღვანელ, პროფესორ გოჩა ინგოროყვასთან ერთად, კლინიკა დაათვალიერა და მოისმინა ინფორმაცია იმ თანამედროვე აპარატურის შესაძლებლობების შესახებ, რომლითაც ცენტრი აღიჭურვა. „მაღალი სამედიცინო ტექნოლოგიების ცენტრში ვნახეთ თანამედროვე აპარატურა, რომელიც ბოლო სიტყვაა ამ მიმართულებით. საყოველთაო ჯანდაცვის პროგრამის შედეგად, სტაბილური დაფინანსებიდან გამომდინარე, შესაძლებელი გახდა ასეთი დონის აპარატურის შეძენა. ისრაელთან ერთად, მიმდინარეობს ექიმთა გადამზადების ერთობლივი პროგრამები და ერთობლივად ტარდება ისეთი ოპერაციები, რომლებსაც ადრე საქართველოში არ ატარებდნენ. მაგალითად შეგვიძლია ვთქვათ, რომ საქართველოში პირველად, ძვლის ტვინის ტრანსპლანტაციის ოპერაცია იწყება. ყველა შესაბამისი პირობა ამ კლინიკაში შექმნილია, რაც ძალიან მისასალმებელია, რადგან ჩვენ ხშირად გვიწევდა პაციენტების უცხოეთში გაგზავნა. ამ შემთხვევაში, ჩვენ აღარ მოგვიწევს გაგზავნა და ოპერაციები შესრულდება ქართველი მედიკოსების მიერ, მაღალი სამედიცინო ტექნოლოგიების ცენტრში, რაც მისასალმებელია"
http://mediamonitoring.ge/mms/includes/image.php?id=3932010&name=29.09.2016+-+%E1%83%A1%E1%83%90%E1%83%A5%E1%83%90%E1%83%A0%E1%83%97%E1%83%95%E1%83%94%E1%83%9A%E1%83%9D%E1%83%A1+%E1%83%A0%E1%83%94%E1%83%A1%E1%83%9E%E1%83%A3%E1%83%91%E1%83%9A%E1%83%98%E1%83%99%E1%83%90&p=1&lang=Ge

